
RESOLUSYON BLG. 75506 

ISANG RESOLUSYON NG KONSEHO NG LUNSOD NG 
SAN JOSE NA NANANAWAGAN AT NAGBIBIGAY NG 
PAUNAWA NG, SA SARILING MOSYON NITO, 
PAGSUSUMITE SA MGA MANGHAHALAL NG LUNSOD 
NG SAN JOSE, SA ISANG ESPESYAL NA HALALANG 
MUNISIPAL NA GAGANAPIN SA NOBYEMBRE 2, 2010, 
ISANG PANUKALA SA BALOTA NA 
NAGMUMUNGKAHING SUSUGAN ANG SEKSYON 1500 
AT 1501 NG SALIGANG-BATAS NG LUNSOD NG SAN 
JOSE UPANG REPORMAHIN ANG MGA PENSIYON NG 
LUNSOD 

SAPAGKA'T, Seksyon 1600 ng Saligang-batas ay nag-aawtorisa sa Konseho ng 

Lunsod na magtakda ng petsa para sa isang Espesyal na Halalang Munisipal; at 

SAPAGKA'T, ang Konseho ng Lunsod ay naghahangad na magsumite sa mga 

manghahalal ng Lunsod ng San Jose sa isang Espesyal na Halalang Munisipal ng 

isang panukala sa balota na nagmumungkahing susugan ang Seksyon 1500 at 1501 ng 

Saligang-batas ng Lunsod ng San Jose upang repormahin ang mga pensiyon ng 

Lunsod; 

NGAYON, DAHIL DITO, IPINAPASIYA NG KONSEHO NG LUNSOD NG SAN 

JOSE NA: 

SEKSYON 1.  Ang isang Espesyal na Halalang Munisipal sa pamamagitan nito ay 

itinatawag at ipinag-uutos na ganapin sa Lunsod ng San Jose sa Nobyembre 2, 2010, 

para sa layunin na bumoto sa isang panukala sa balota upang repormahin ang mga 

pensiyon ng Lunsod.  Ang tunay na lengguwahe ng iminumungkahing susog sa 

saligang-batas ay kalakip nitong Resolusyon bilang Eksibit A. 

SEKSYON 2.  Ang panukala sa balota ay ilalagay sa balota para sa halalan ng 

Nobyembre 2, 2010 sa sumusunod na anyo: 

REPORMA SA PENSIYON 
 

 

 

 

 

 

 

SEKSYON 3.  Ang Konseho ng 

Lunsod sa pamamagitan nito ay 

humihiling sa Lupon ng mga 

Superbisor ng County ng Santa Clara, California na pahintulutan ang mga Tagapagtala 

ng mga Botante ng County ng Santa Clara na magkaloob sa Lunsod ng San Jose ng 

mga naturang serbisyo na maaaring hilingin ng Klerk ng Lunsod ng Lunsod ng San 

Jose na may kaugnayan sa pagsasagawa ng inilarawan-sa-itaas na Espesyal na 

Halalang Munisipal na nauukol sa mga sumusunod na bagay: 

Pag-uugnay ng mga presinto ng halalan, mga lugar ng 
botohan, mga kubol ng pagboto, mga sistema ng pagboto at 
mga opisyal ng halalan; Paglilimbag at pagpapakoreo ng 
mga pamplet ng botante; Paghahanda ng tabulasyon ng 
resulta ng mga botong ipinatala. 

SEKSYON 4.  Ang Konseho ng Lunsod sa pamamagitan nito ay humihiling na isama ng 

Tagapagtala ng mga Botante ng County ng Santa Clara ang Espesyal na Halalang 

Munisipal na itinawag at ipinag-utos na ganapin sa Nobyembre 2, 2010 sa anumang 

ibang halalan na maaaring ganapin sa petsang iyon. 

OO  

HINDI  

Upang magkaloob ng katatagan sa 
pananalapi, kontrolin ang mga gastos at 
panatilihin ang mga serbisyo ng Lunsod 
sa mga residente, ang Saligang-batas ay 
dapat bang susugan upang pahintulutan 
ang Konseho, sa pamamagitan ng 
ordinansa at napapailalim sa mga 
iniaatas ng mga angkop na batas, na 
hindi isama ang sinumang opisyal o 
empleyado na kinuha sa o pagkaraan ng 
petsa ng pagkakabisa ng ordinansa mula 
sa anumang plano o benepisyo sa 
pagreretiro ng anumang plano na naroon 
na at upang iatas na ang anumang bago 
o ibang plano ay dapat na nagpapakita 
ng inaasahang kitang susuporta? 

SEKSYON 5.  Ang Konseho ng Lunsod sa pamamagitan nito ay nag-aawtorisa sa 

Lupon ng mga Superbisor ng County ng Santa Clara, California na bilangin ang mga 

boto sa Espesyal na Halalang Munisipal. 

SEKSYON 6.  Ang Konseho ng Lunsod ay nagtatagubilin sa pamamagitan ng Klerk ng 

Lunsod na bayaran ang County ng Santa Clara nang buo para sa alinman ng mga 

serbisyong binanggit sa itaas na maaaring gampanan ng Tagapagtala ng mga Botante, 

pagkatapos iharap ang isang singil sa Lunsod, sa pamamagitan ng mga pondong 

nailaan na sa Klerk ng Lunsod para sa mga layunin ng halalan. 

SEKSYON 7.  Ang Konseho ng Lunsod sa pamamagitan nito ay nagtatagubilin sa Klerk 

ng Lunsod na gawin ang lahat ng mga aksyong kailangan upang bigyang-daan ang 

Espesyal na Halalang Munisipal sa takdang panahon na tinukoy rito at sumunod sa 

mga tadhana ng Kodigo sa mga Halalan ng Estado ng California, Saligang-batas ng 

Lunsod, mga Ordinansa, mga Resolusyon at mga Patakaran na nauukol sa 

pagsasagawa ng Espesyal na Halalang Munisipal. 

SEKSYON 8.  Alinsunod sa Seksyon 12111 ng Kodigo sa mga Halalan ng California at 

Seksyon 6061 ng Kodigo ng Pamahalaan ng California, ang Konseho ng Lunsod sa 

pamamagitan nito ay nagtatagubilin sa Klerk ng Lunsod na (a) magpagawa ng isang 

buod ng iminumungkahing panukala na ilalathala sa San Jose Mercury News, isang 

pahayagan ng pangkalahatang sirkulasyon na nasa loob ng Lunsod ng San Jose; (b) 

pagsamahin ang Paunawa ng Panukala na Pagbobotohan sa Paunawa ng Halalan sa 

iisang paunawa; (c) ipalimbag ang sumusunod na pahayag sa walang-pinapanigang 

pagsusuri na ihahanda ng Abugado ng Lunsod: "Kung gusto ninyong basahin ang isang 

kopya ng buong teksto ng panukala, tingnan ang 

www.sanjoseca.gov/clerk/elections/Election.asp o tumawag sa 408-535-1260 at isang 

kopya ay ipadadala sa inyo nang wala kayong babayaran."; at (d) gawin ang lahat ng 

iba pang mga bagay na iniaatas ng batas upang isumite ang tinukoy na panukalang 

nasa itaas sa mga manghahalal ng Lunsod ng San Jose sa Espesyal na Halalang 

Munisipal, kabilang ang paghahanda ng buong teksto ng iminumungkahing panukala 

para makuha sa Opisina ng Klerk ng Lunsod nang walang bayad at ilagay sa website 

ng Klerk ng Lunsod. 

SEKSYON 9.  Alinsunod sa mga Seksyon 9282 at 9285 ng Kodigo sa mga Halalan ng 

California, ang Konseho ng Lunsod sa pamamagitan nito ay nag-aaproba ng 

pagsusumite ng mga tuwirang pangangatwirang panig at laban sa panukala sa balota, 

kung mayroon, at inaawtorisahan si Miyembro ng Konseho Pierluigi Oliverio na maging 

pangunahing awtor ng pangangatwirang panig sa panukala ng balota, pero ipinapasiya 

na ang mga sagot sa mga pangangatwiran ay hindi ipahihintulot. 

SEKSYON 10.  Ang Konseho ng Lunsod sa pamamagitan nito ay nagtatagubilin sa 

Klerk ng Lunsod na dalhin ang isang kopya ng panukalang karapat-dapat sa paglalagay 

sa balota sa Abugado ng Lunsod para sa paghahanda ng isang walang-pinapanigang 

pagsusuri. 

PINAGTIBAY ngayong _____ araw ng ___________, 2010, sa pamamagitan ng mga 
sumusunod na boto: 

 
MGA OO: 

 

 

MGA HINDI: 

 

 

HINDI DUMALO: 

 

 

GINAWANG HINDI KUWALIPIKADO: 

 

 

 CHUCK REED 
Alkalde 

PINATUNAYAN: 

 
LEE PRICE, MMC 
Klerk ng Lunsod 

EKSIBIT A SA RESOLUSYON BLG.        . 

NG LUNSOD NG SAN JOSE 

Na ang Seksyon 1500 at 1501 ng Saligang-batas ng Lunsod ay susugan upang 

mabasang gaya ng mga sumusunod: 

SEKSYON 1500.  TUNGKULIN NA MAGKALOOB NG SISTEMA NG PAGRERETIRO. 

Maliban kung iba ang itinatadhana rito, ang Konseho ay dapat magtadhana, sa 
pamamagitan ng ordinansa o mga ordinansa, ng paglikha, pagtatatag at pagpapanatili 
ng isang plano o mga plano sa pagreretiro para sa lahat ng mga opisyal at empleyado 
ng Lunsod.  Ang mga naturang plano o mga plano ay hindi kailangang magkakatulad 
para sa lahat ng mga opisyal at empleyado.  Napapailalim sa ibang mga tadhana ng 
Artikulong ito, ang Konseho ay maaari anumang oras, o sa pana-panahon, na susugan 
o baguhin ang anumang plano o mga plano sa pagreretiro o magpatibay o magtatag ng 
isang bago o ibang plano o mga plano para sa lahat ng mga opisyal o empleyado; sa 
kondisyon, gayunman, na ang Konseho ay hindi dapat magtatag ng anumang bago o ibang 
plano pagkaraan ng Nobyembre 3, 2010 na hindi nagpapakita ng sapat na kitang susuporta. 

SEKYON 1501.  MGA DI-PAGSASAMA. 

(a) Ang Konseho sa sariling pagpapasiya nito ay maaaring hindi isama ang 
lahat o sinuman sa mga sumusunod na tao mula sa alinman o lahat ng mga plano sa 
pagreretiro, na nagsasabing: Ang mga taong binanggit sa mga subtalataan (1), (2), (4), 
(5), (6), at (7) ng subseksiyon (a) ng Seksyon 1101 ng Kabanatang ito; lahat ng mga 
taong nagtatrabaho o ang mga serbisyo ay kinontrata alinsunod sa anumang paglipat; 
pag-iisa o kontratang binanggit o tinukoy sa Seksyon 1109 ng Kabanatang ito; ang mga 
taong nagtatrabaho alinsunod sa Seksyon 1110 ng Kabanatang ito; mga taong nasa 
serbisyo ng Lunsod pangunahin para sa pagsasanay, pag-aaral o edukasyon; ang mga 
taong nagtatrabaho o binabayaran sa isang bahaging-oras, kada araw, kada oras o 
anumang batayan na iba sa buwanan; mga pansamantalang empleyado; mga taong 
nagtatrabaho alinsunod sa anumang programang tulong o laban sa kahirapan na ang 
pangunahing layunin ay magbigay ng kaluwagan o tulong sa mga naturang tao.  Gayon 
din, ang mga tao na mga miyembro ng alinmang ibang sistema ng pagreretiro o 
pensiyon, iba sa pederal na sistema ng seguridad sosyal o anumang ibang pederal na 
sistema ng pagreretiro o pensiyon, at tumatanggap ng kredito sa naturang ibang 
sistema para sa serbisyong ginawa sa Lunsod ay maaaring hindi isama, para sa 
naturang serbisyo, mula sa anumang naturang plano o mga plano. 

(b) Sa o pagkaraan ng Nobyembre 3, 2010, ang Konseho, ay maaari sa pamamagitan 
ng ordinansa, na hindi isama ang sinumang opisyal o empleyado na kinuha sa o pagkaraan ng 
petsa ng pagkakabisa ng ordinansa mula sa anumang plano o benepisyo sa pagreretiro na 
naroon na sa petsa ng pagkakabisa ng ordinansa.  Anumang naturang ordinansa ay dapat na 
napapailalim sa mga iniaatas ng angkop na batas. 


